
Geroa Bai talde parlamentarioari atxikitako foru parlamentari Mikel Asiain Torres jaunak, Legebiltzarreko Erregelamenduak xedatzen duenaren babesean, honako galdera hau aurkezten du, Nafarroako Gobernuko Industriako eta Enpresen Trantsizio Ekologiko eta Digitalerako kontseilari Mikel Irujo Amezaga jaunak apirilaren 10eko Osoko Bilkuran ahoz erantzun dezan:
Estatu Batuetako lehendakari Trump jaunak hilabeteak eman eta gero iragarpenak eta mehatxuak egiten mundu osotik bere herrira heltzen diren produktuei aplikatu beharreko muga-zergak direla-eta, atzo bertan zehaztu zuen zeintzuk izanen diren behin betikoz.
Europa osoari eraginen diote eta, hortaz, Nafarroari ere bai. Bereziki, gure ekonomiarako funtsezkoak diren sektoreetan izanen dute eragina; izan ere, industriak gure Barne Produktu Gordinaren % 31 egiten du.
Hori dela-eta, Industriako eta Enpresen Trantsizio Ekologiko eta Digitalerako kontseilariak Muga-zergen Mahaia deitu du, agintari estatubatuarraren neurriak Nafarroako industrian izan dezakeen inpaktua aztertzeko eta, betiere, inpaktu hori arintzeko hartu beharreko erabakiak hartzeko.
Hortaz, Industriako eta Enpresen Trantsizio Ekologiko eta Digitalerako kontseilariari galdetzen diogu ea zer balorazio egiten duen Muga-zergen Mahaiaren lehenbiziko bilera horri buruz.

